
Nd. 95. Frumvarp til laga
um lokunartíma á skemmtunum og samkomum.

Frá meiri hl. allsherjarnefndar.

1. gr.
Dómsmálaráðherra skal heimilt að ákveða með auglýsingu, hvenær skemmt-

unum, dansleikum og öðrum samkvæmum, sem fram fara á almennum skemmti-
stöðum, félagaheimilum eða veitingahúsum, skuli í síðasta lagi slitið.

Brot gegn reglum settum samkvæmt lögum þessum varða sektum allt að
10000 kr.

2. gr.
Öll ákvæði, er koma i bága við lög þessi, falla lll' gildi.

3. gr.
Lög þessi öðlast þegar gildi.

Greinargerð.
Frv. þetta er flutt samkvæmt ósk dómsmálaráðherra, og fylgdi því svo hljóðandi

greinargerð:
Svo sem kunnugt er, hefur sá háttur komizt á víðsvegar um land, að skemmtanir

og ýmiss konar samkvæmi standa jafnaðarlega óhóflega lengi fram eftir nóttu,
jafnvel þótt á almennum veitinga- eða skemmtistöðum séu haldnar, og er þá það
borið fyrir, að ekki sé um almenn eða "opin" samkvæmi og skemmtanir að ræða.
Hægt mundi að setja þessu skorður með því að gera breytingar á ákvæðum allra
eða flestra lögreglusamþykkta, eftir því sem við á, en það yrði býsna umsvifamikið
og seinlegt í framkvæmd. Er því lagt til, að dómsmálaráðherra verði heimilað að
setja reglur um þetta efni.


